
«ԻՆՏԵՐԱԿՏԻՎ ԿՐԹՈՒԹՅԱՆ ԶԱՐԳԱՑՈՒՄ» 

ՀԻՄՆԱԴՐԱՄ 

 

 

 

 

ՀԵՐԹԱԿԱՆ ԱՏԵՍՏԱՎՈՐՄԱՆ ԵՆԹԱԿԱ 

ՈՒՍՈՒՑԻՉՆԵՐԻ ՎԵՐԱՊԱՏՐԱՍՏՄԱՆ ԴԱՍԸՆԹԱՑ 

2022Թ․ 

 

 

 

ՀԵՏԱԶՈՏԱԿԱՆ ԱՇԽԱՏԱՆՔ 

     

 

 

 

ԹԵՄԱ                  «ՏԵԽՆՈԼՈԳԻԱ» ԱՌԱՐԿԱՅԻ «ԻՆՔՆԱՇԵՆ ՊԱՐԱԳԱՆԵՐԻ 

ՊԱՏՐԱՍՏՈՒՄ» ԹԵՄԱՅԻ ԴԱՍԱՎԱՆԴՈՒՄԸ 5-ՐԴ ԴԱՍԱՐԱՆՈՒՄ ՈՐՊԵՍ 

ԱՇԱԿԵՐՏՆԵՐԻ ԱՇԽԱՏԱՆՔԱՅԻՆ ՀՄՏՈՒԹՅՈՒՆՆԵՐԻ ԶԱՐԳԱՑՄԱՆ ՄԻՋՈՑ 

ԱՌԱՐԿԱ            ՏԵԽՆՈԼՈԳԻԱ 

ՀԵՂԻՆԱԿ           ՆԱԻՐԱ ՋԱՆԳԻՐՅԱՆ 

ՄԱՐԶ                   ԱՐԱՐԱՏ 

ՈՒՍՈՒՆԱԿԱՆ ՀԱՍՏԱՏՈՒԹՅՈՒՆ    ՈՍՏԱՆԻ ՄԻՋՆԱԿԱՐԳ ԴՊՐՈՑ 

 

 

 

 



2 
 

 

 

 

 

                            ԲՈՎԱՆԴԿՈՒԹՅՈՒՆ 

    Ներածություն  ------------------------------------------------------3 էջ 

   Գլուխ 1։ Նյութերի գեղարվեստական մշակումը։ 

    Փափուկ խաղալիքներ-----------------------------------------------4էջ 

    Փափուկ խաղալիքների տեսակները,նշանակությունը----------5էջ 

    Խոհանոցային թաթման կարելու տեխնոլոգիան-----------------7էջ 

    Գլուխ 2։ Օգտակար ինքնաշեն պարագաների պատրաստում--10էջ 

     Աշխատանքի պլանավորում----------------------------------------12էջ 

     ԽԻԿ համակարգով  օրվա  դասի պլան----------------------------13էջ 

     Հետազոտական աշխատանք ---------------------------------------14էջ 

     Եզրակացություն------------------------------------------------------15էջ 

     Գրականության ցանկ------------------------------------------------15էջ 

 

 

 

 

 

 

 

 

 

 



3 
 

 

                                                    ՆԵՐԱԾՈՒԹՅՈՒՆ 

        Ինքնուրույն  է  համարվում  այն  աշխատանքը, որի  ընթացքում  սովորողները  

պարզորոշ  պատկերացնում  են  աշխատանքի  նպատակը, դրա  կատարման  կարգը  

և  կատարում  են  այն` առանց  ուսուցչի  անմիջական  մասնակցության: Ինքնուրույն  

աշխատանքը  դիտարկվում  է  որպես  ուսուցման  միջոց: Ինքնուրույն  աշխատանքի  

անցկացումն  ունի  որոշակի  առանձնահատկություններ: ՈՒսուցիչները  հաճախ  

կիրառում  են  աշակերտների  ակտիվությունը  խթանող  հնարներ, և  համարում  են, 

որ  իրենք  կազմակերպեցին  ինքնուրույն  աշխատանք: Անկասկած, այդ  հնարների  

կիրառմամբ  նրանք  սովորեցնում  են  աշակերտներին  ինքնուրույն  աշխատել,բայց  

այն  դեռ  ինքնուրույն  աշխատանք  չէ: Նախ  տեսնենք, թե  ինչ  են  իրենցից  

ներկայացնում  §ինքնուրույնություն  և  §ինքնուրույն  աշխատանք 

արտահայտությունները:  

  Ինքնուրույնությունը  անհատի  անձնային  որակ  է, իսկ  ինքնուրույն  աշխատանքը` 

ուսումնական  աշխատանքի ձև: Ինքնուրույնության  և  ինքնուրույն  աշխատանքի  

միջև  գոյություն  ունի  սերտ  կապ: Ինքնուրույն  աշխատանքը   մի  կողմից  արդեն  

ձեռքբերված  ինքնուրույնության  արտահայտումն  է, մյուս  կողմից` 

ինքնուրույնության  զարգացմանը  նպաստող  միջոց: Այսինքն` ինքնուրույն 

աշխատանքը  նպաստում  է  ինքնուրույնության  ձևավորմանը` որպես  անհատ  

որակ:Ինքնուրույն աշխատանքները  զարգացնում են  սովորողների  

տրամաբանությունը, ճանաչողությունն ու ակտիվությունը:Կարելի  է  ասել, որ  

ինչպես  դպրոցում, այնպես  էլ  ողջ  կյանքի  ընթացքում  սովորողների  ինքնուրույն  

աշխատանքի  ընթացքում  են  զարգանում  գիտելիքների  յուրացման  գործընթացն  

իրականացնող  ճանաչողական  կարողություններն  ու  հմտությունները:Գաղտնիք  չէ, 

որ  արդի  ժամանակաշրջանում  տարրական  և  միջին  դասարաններում  

ուսումնասիրության  միջև  գոյություն  ունի  անջրպետ: Այս  երևույթի  պատճառները  

բավականին  շատ  են, սակայն  դրանցից  մեկն  էլ  կարելի  է  համարել  տարրական  

դասարաններում  դասավանդող  ուսուցիչների` կրտսեր  դպրոցականների  

ինքնուրույն  աշխատանքի  հմտությունների  ձևավորման  վրա  ոչ  բավարար  

ուշադրության  պակասը: Ինքնուրույն  աշխատանքի  հմտությունները  չեն  ծագում  

ինքն  իրենց, դրանք  անհրաժեշտ  է  ձևավորել  և  դրանում  հսկայական  դեր  ունի  

ուսուցիչը: Երեխաների  ինքնուրույնությունը  զարգանում  է  աստիճանաբար, 

դաստիարակվում  է  դասից  դաս, դասարանից  դասարան: Ինքնուրույն  աշխատանքի  

համակարգված  կազմակերպմամբ  հնարավոր  է  հասնել  այն  բանին, որ  երեխաները  

ճկուն  և  խորը  յուրացնեն  հասկացությունները, օրինաչափությունները, 

դաստիարակել  նորը  ճանաչելու  ցանկություն  և  զարգացնել  այն  կարողությունները, 

որոնք  պարտադիր  են  ինքնակրթության  և  ինքնակատատարելագործման  համար: 

ԳԼՈՒԽ 1։ ՆՅՈՒԹԵՐԻ ԳԵՂԱՐՎԵՍՏԱԿԱՆ ՄՇԱԿՈՒՄ։ՓԱՓՈՒԿ 

ԽԱՂԱԼԻՔՆԵՐ 

     Խաղալիքը ծագել է մարդկության պատմության ընթացքում որպես երեխաներին 

կյանքին նախապատրաստելու, նրան զբաղեցնելու և զարգացնելու համար: Հայտնի չէ, 

թե ով է ստեղծել առաջին տիկնիկը, բայց բոլոր ազգերն էլ ունեցել են իրենց ազգային 

տիկնիկները: Տիկնիկները միշտ էլ եղել են բոլոր միջոցառումների բաղկացուցիչ մասը: 

Սովորաբար տիկնիկ պատրաստել են կանայք և աղջիկները, օգտագործելով տարբեր 

նյութեր՝ փայտ, թել, մետաղ, կաշի և այլն:  Նման փափուկ խաղալիքները եղել են 

հրաշալի նվերներ, որից հետո ինքնաշեն առարկաներին փոխարինման նպատակով, 

օգտագործել են կենցաղում: Ամենակարևորն այն է, որ այս առարկաների 

պատրաստման ընթացքում դրվում էր սեր և հոգի: Գործնականում նման իրերը երկար 

ժամանակ օգտագործում էին կենցաղում: Նման խաղալիքները օգտագործում էին նաև 

մրգերի, բանջարեղենների, կենդանիների տեսքով, ինչպես նաև, որպես 

ասեղամաններ, գրչատուփեր, բարձեր և այլն: 

    ՓԱՓՈՒԿ ԽԱՂԱԼԻՔՆԵՐԻ ՏԵՍԱԿՆԵՐԸ,ՆՇԱՆԱԿՈՒԹՅՈՒՆԸ 

Փափուկ խաղալիքները գոյություն ունեն շատ հին ժամանակներից: Մի այն թե, զուտ 

խաղալիք լինելուց բացի, դրանք կարող են լինել առավել օգտակար իր: Օրինակ` կար 

ու ձևի համար կարևոր և անհրաժեշտ պարագաներ: Այս իրերի առավելությունը նրանց 

յուրահատկության, անկրկնելիության մեջ է: Ամենակարևորն այն է, որ այս 

առարկաները պատ րաստվում են սեփական ձեռքերով, դրանց մեջ դրվում են անչափ 

սեր և հոգի: Գործնականում նման իրերը բավականին գործառնական են, երկար 

ժամանակ ծառայում են տիրոջը: Նման խաղալիքների շարքին են պատկանում 

կենդանիների, մրգերի և բանջարեղենների տեսքով ասեղամանները: 

 

 

 

Դրանք պատրաստվում են թել չթողնող գործվածքներից՝ պարզ պատկերների 

միջոցով: Այս ինքնաշեն առարկաները հնարավորություն են տալիս անվտանգ 

պահպանել թելը, ասեղը, գնդասեղը: Դուք կարող եք ստեղծել ձեր ասեղամանի 

տարբերակը: Փափուկ խաղալիք-բարձեր կարող են կարվել և ձեռքով, և կարի 

մեքենայով: Ձևավորման նպատակով օգտագործվում են թել չթողնող գործվածքներ, 

կոճակներ, գունավոր թելեր և այլ նյութեր: Նման փափուկ խաղալիքները կարող են 

լինել հրաշալի նվերներ ձեր մտերիմների համար: Դրանք գունեղ են, յուրահատուկ և 

միակն են իրենց տեսակի մեջ:  Ավելի փոքր չափերի փափուկ խաղալիքները կարող են 

օգտագործվել որպես գրչատուփ: Այս դեպքում դրանք չեն լցոնվում: Դրա փոխարեն 

կարվում է աստառ և ավելացվում շղթա բացել-փակելու համար: Ստեղծեք ձեր 

գրչատուփի տարբերակը` օգտվելով ներկայացված օրինակներից, կամ պարզապես 

ստեղծեք նորը` ձեր անհատական, անկրկնելի տարբերակը: 

 

 

Անչափ գեղեցիկ և հրապուրիչ են սեփական ձեռքերով ստեղծած պայուսակները և 

դրամապանակները: Դրանք կարող են լինել փափուկ խաղալիքի տեսքով կամ 

պարզապես պարզ պայուսակներ` ձևավորված ապլիկացիայի տարրերով: 

 

 

Անկրկնելի են ինքնաշեն կախազարդերը` պատրաստված կաշվի մանր կտորներից: 

Դրանց մասնիկները կարող են իրար միացվել թակալակարով, որն, ինչպես գիտեք, 

փոխարինում է մեքենայակարին: Փափուկ խաղալիքներ` բարձեր, ասեղամաններ, 

գրչատուփեր, պայուսակներ և կախազարդեր ստեղծելու փուլերը նույնանման են. 

1. Ընտրել մոդելը : 

2. Ընտրել նյութերը :  

3. Գծել գծագիրը :  

4. Պատրաստել ձևվածքը : 

 5. Ձևել՝ թողնելով  կարաբաժիններ :  

6. Դետալները միացնել գնդասեղներով կամ բլանդակարով :  

7. Դետալները միացնել հիմնական կարատեսակով :  

8. Ձևավորել ապլիկացիայի տարրերով։ 

ԽՈՀԱՆՈՑԱՅԻՆ ԹԱԹՄԱՆ ԿԱՐԵԼՈՒ ՏԵԽՆՈԼՈԳԻԱՆ 

 

 

 

Փափուկ խաղալիքների տարատեսակներից են խոհանոցային որոշ պարագաները՝ 

խոհանոցային թաթմանները,բռնիչները և այլն։ Օրինակ՝ խոհանոցային թաթմանի 

գծագրի հիման վրա կարող ենք պատրաստել բազմաթիվ այլ հետաքրքիր  և 

յուրօրինակ թաթմաններ։ 

 

 

Խոհանոցային ձեռնոցի գծագիրը կառուցելու նպատակով կարելի է օգտվել երկու 

տարբերակներից՝ գծագրի կառուցումը ըստ վանդակների և ըստ չափերի։ 

Ձևանը տեղադրել գործվածքի վրա,ամրացնել գնդասեղներով,կավճագծել՝ թողնելով 

կարաբաժինները։ Առանց կտրելու կարել  կավճագծի հետքով։ Ձևել ըստ 

կարաբաժինների։ Բութ մատի և թաթմանի հիմքի կարի անկյունում կատարել 

կտրվածք։ Այնուհետև կարվածքը շրջել։ 

 

 

 

Թաթմանը կարելի է ձևավորել ցանկացած ձևով,ելնելով երևակայությունից և 

հմտությունից։ Դրանք կարող են լինել ուրախ մարդուկներ, կենդանիներ և այլն։ 

Խոհանոցային թաթմանները, բռնիչները և այլ պարագաները պետք է լինեն 

ներդաշնակ, պատրաստված լինեն նույն ոճով, վառ գունային համադրությամբ։ 

ՏԵԽՆՈԼՈԳԻԱԿԱՆ ՔԱՐՏ 

ԳՐՉԱՄԱՆ 

N Աշխատանքի 

կատարման 

հաջորդականությունը 

Գրաֆիկական պատկեր Գործիքներ 

հարմարանքնե

ր 

1 Տարբեր գույնի 

ֆետրերից ձևել 

գրչամանի դետալները 

 
 

Կավաճ,մկրատ

,ֆետր 

2 դետալները միացնել 

կարելով 

 

Ասեղ,թել 

3 Գունավոր ֆետրերից 

ձևել տարբեր 

դեկորներ՝ բու, ծառի 

ճյուղ 

 

Կավիճ,մկրատ,

ֆետր 

4 գրչամանի վրա 

կարելով ամրացնել 

դեկորացիաները 

 

Ասեղ,թել 

ՕԳՏԱԿԱՐ ԻՆՔՆԱՇԵՆ ՊԱՐԱԳԱՆԵՐԻ ՊԱՏՐԱՍՏՈՒՄ 

   Եթե գլխարկ-ասեղամանն իր տեղը կգտնի ձեր աշխատասեղանին, ապա 

ժամանակն է ստեղծել մի նոր տեսակի ասեղաման,որն իր տեղը կգտնի ձեր 

պայուսակում։ Հաճախ հայտնվում են այնպիսի հանգամանքներում, երբ անսպասելի 

իրավիճակներում մեզ պետք է գալիս թել ու ասեղ, գնդասեղ և այլն։ Նման 

իրավիճակներում մեզ փրկում է պայուսակում եղած ասեղամանը։ Եթե այն 

պատրաստված է սեփական ձեռքերով,ապա կրկնակի հաճելի է դառնում դրա 

օգտագործումը։ Պայուսակում հարմար է պահել նոթատետր-ասեղամանը։ 

Ուսումնասիրել տարբերակները և որոշել, թե ինչ պատրաստել։ 

ԱՇԽԱՏԱՆՔԻ ՊԼԱՆԱՎՈՐՈՒՄ 

   Ինչպես պլանավորել որևէ իր կարելու գործընթացը։Ինչպես և ցանկացած 

գործընթաց, հագուստ կարելը նույնպես ենթադրում է գործողությունների 

պլանավորում։ Դրանով է պայմանավորված վերջնարդյունքի որակը։ Նախապես 

պլանավորած աշխատանքն իրենից ներկայացնում է աշխատանքի հստակ 

քայլաշար, որի ընթացքից կատարողը ստանում է գերագույն հաճույք։ Առաջանում է 

նոր գաղափարներ իրականացնելու, ստեղծագործելու մեծ ցանկություն։ Ստորև 

ներկայացնում ենք աշխատանքի պլանավորման քայլաշարը։ 

ԽԻԿ համակարգով  օրվա  դասի պլան 

ՏԵԽՆՈԼՈԳԻԱ 

5-րդ դասարան                  Ամսաթիվ  ___________ 

Դասի թեման – Տան համար օգտակար իրերի պատրաստում  

Դասի տևողությունը – 45 րոպե    

 Դասի նպատակը՝ 

Պարզել, թե որ իրերն են հանդիսանում տան համար օգտակար, ինչից կարելի է 

դրանք պատրաստել: Վերլուծել ապագա շինվածքի պատրաստման տեխնոլոգիան: 

Ծանոթանալ ստեղծագործական նախագիծ և շնորհանդես հասկացությունների հետ: 

Պատրաստել օգտակար իր՝ տան համար: 

Դասի խնդիրները՝ 

 Աշակերտը իմանա կենցաղային իրերի ստեղծման պատմությունը, 

տեղեկություններ ստեղծագործական նախագծի վերաբերյալ,  

 Աշակերտը կարողանա ձևավորել վերլուծելու, հորինելու, օրիգինալ 

նախագծեր մտածելու, ստեղծագործական աշխատանքների կատարման 

ունակություններ և հմտություններ. զարգացնել ինքնուրույն աշխատելու 

կարողություններ 

 աշխատանքի կատարման ընթացքում ճշտապահության և կարգապահության 

ձևավորում, խմբում աշխատելու ունակության ձևավորում 

Վերջնարդյունքները՝ 

1. Կարողանա պատրաստել ինքնքշեն առարկաներ։ 

2. Կարողանա գեղագիտական ճաշակ հաղորդել առարկային։ 

Դասի անցկացման մեթոդները – մտքերի տարափ, քառաբաժան, մտագրոհ,Վենի 

դիագրամ, խորանարդում, նյութն ամրապնդող զրույց: 

Միջառարկայական կապեր - Մաթեմատիկա` մարմինների կառուցում, չափման 

միավորներ։ 

Դասի կահավորումը.   

1. մկրատ,  

2. տարբեր գույների ֆետր,  

3. թել, 

4. ասեղ,  

5. գրչամանի պատրաստման տեխնոլոգիական քարտ։ 

Դասի ընթացքը՝ 

 կազմակերպչական մաս, 

 հաճախումների ստուգում։ 

Խթանում՝ 5-7 րոպե 

«Մտագրոհ» մեթոդի կիրառմամբ պարզել սովորողների գիտելիքների առկա 

մակարդակը։ 

Խմբին ուղղել հետևյալ հարցադրումները՝ 

1. Ինչպիսի ինքնաշեն պարագաներ գիտեք։ 

2. Ինչ նյութեր են անհրաժեշտ այդպիսի պարագաներ պատրստելու համար։ 

3. Անվտանգության կանոնները։ 

Իմաստի ընկալում՝ 25 րոպե 

 Սովորողների բաժանել 4-5 խմբերի,ելնելով աշակերտների քանակից։ 

 Ստեղծել խնդրահարույց իրավիճակ՝ առաջադրելով խմբերին նախապես 

կազմված քարտեր,որոնց վրա ներկայացված են տարբեր 

գծապաատկերներ։Խմբերի անդամները քննարկում են և ներկայացնում իրենց 

տեսակետները,լսում միմյանց կարծիքները։ 

Կշռադատում՝ 8 րոպե 

Խմբերի համատեղ աշխատանքների արդյունքները ամփոփվում են և գնահատվում։ 

«Քառաբաժան» մեթոդի միջոցով պարզել սովորողների զգացողությունները,ինչպես 

նաև նյութի ընկալման աստիճանը։ 

 

 

 

ՀԵՏԱԶՈՏԱԿԱՆ ԱՇԽԱՏԱՆՔ 

Հետազոտություն եմ անցկացրել Ոստանի միջն․ դպրոցի 5-րդ 

դասարանում։Ուսումնասիրությունները ցույց տվեցին,որ աշակերտները(աղջիկներ) 

սիրով մասնակցում են տեխնոլոգիայի դասերին։ Նրանք ոչ միայն սիրով 

պատրաստում են դասագրքով նախատեսված ինքնաշեն իրերը, այսինքն փափուկ 

խաղալիքներ,գրչաման,ասեղաման,բարձիկներ և այլն,այլև օգտվում են համացանցից 

և էլ ավելի գեղեցիկ աշխատանքներ են ներկայացնում։ Նշենք,թր ծնողների 

աջակցությունը մեծ է, քանի որ նրանց նույնպես հետաքրքիր է այս թեման։Այս թեման 

օգնում է աղջիկներին,որպես ապագա տնային տնտեսուհիներ(ապագա մայրեր) ձեռք 

բերել կարելու,ձևելու,ձևավորելու գեղագիտական ճաշակ զարգացնելու կարողություն 

և հմտություն։ 

ԵԶՐԱԿԱՑՈՒԹՅՈՒՆ 

    Ժամանակակից աշխարհը առանց տեխնոլոգիական առաջընթացին համահունչ 

գիտելիքների անհնար է պատկերացնել ։ Զարմանալի է, որ դպրոցներում առարկան 

երկրորդային,եթե ոչ երրորդային է համարվում, բայց կատարված հետազոտություն- 

ները և կյանքի փորձը ցույց է տալիս   , որ սա առաջնային առարկաներից է  , որ մարդ 

առանց ձեռքի շնորքի  չի կարող գոյատևել։ Դպրոցում <<Տեխնոլոգիա>> առարկայի 

դասաժամին իրականացրած փորձերը ցույց են տալիս, որ ժամանակակից մեթոդների 

կիրառումը զգալիորեն բարձրացնում է նյութի յուրացման աստիճանը: Այդ մեթոդները 

բոլորի համար ստեղծում են բարենպաստ միջավայր, կատարելագործում են ուսուցիչ-

աշակերտ, աշակերտ-աշակերտ փոխհարաբերությունները, նպաստում են 

համագործակցային, հաղորդակցական կարողությունների ձևավորմանը և այլն: 

Սակայն կիրառվող մեթոդի արդյունավետության համար այն պետք է լինի ճիշտ 

ընտրված։ 

Մեթոդների ընտրության հարցում կարևոր է՝ 

 ուսուցման խնդիրները և նպատակները, բովանդակությունը, ուսումնական 

նյութի քանակը, սովորողների պատրաստվածության մակարդակը և այլն, 

 դասավանդման գործընթացում կիրառվեն ՏՀՏ-ներ, 

 դասավանդման գործընթացն իրականացվի գիտականորեն կազմակերպված, 

զանազան սարքավորումներով, գործիքներով, ժամանակակից տեխնիկայով 

հագեցած ուսումնական արհեստանոցներում: 

